
 

UKA2022/Imm. 117 

Oktobarip 5-at 2022 

Eqaluk Høegh 

Uunga siunnersuut: Meeqqanik pinerliisimannginnermut 

uppernarsaatinik piumasaqaateqartussaatitaaneq pillugu Inatsisartut 

inatsisaata allanngortinnera pillugu Inatsisartut inatsisaat. 

Ilinniartitaanermut, Kultureqarnermut, Timersornermut Ilageeqarnermullu 

Naalakkersuisoq 

Oqaaseqaat: 

Meeqqanik pinerliisimannginnermut uppernarsaatinik 

piumasaqaateqartussaatitaaneq pillugu Inatsisartut inatsisaata – 

allanngortinnera pillugu Inuit Ataqatigiinnit ima oqaaseqarfigissavarput. 

 

Inatsisartut ukiakkut 2019-mi ataatsimiinneranni aalajangerneqarpoq 

nunatsinni meeqqanik pinerliisimannginnermut uppernarsaatip piniartarneranut 

pisussaaffik meeqqat ukiuisa 15-iniit 18-inut annertusineqarnissaa 

siunertaralugu naalakkersuisut suliniuteqassasut.  

 

Ataatsimiinnermi aamma eqqartorneqarsimavoq inuit meeqqanut 

sullissinermikkut toqqaannartumik attaveqartartussat kisiisa pinnagit – inuit 

aalajangersimasumik sulinerminnut atatillugu meeqqanik 18-it inorlugit 

ukiulinnut akornanniittartussat – aamma ilanngullugit – 

piumasaqartussaatitaanerup iluani ilanngunneqarsinnaanerinut tunngasut.  

 

Siunnersuut akerliuffigineqanngitsumik akuersissutigineqariartoq – 

malitsigisaanik taamani Naalakkersuisuusut inatsisartunit peqquneqarnertik 

najoqqutaralugu Naalagaaffimmi oqartussanut pinerluuteqarsimasunik 

nalunaarsuisarneq pillugu saaffiginnissuteqarsimapput – nalunaarutip 

allanngortinneratigut uppernarsaatit atorneqarneri qulaani eqqaaneqartut 

ilaatinneqartalernissaat siunertaralugu. 

 

Maannalu tassa nunatsinni sukaterinerit piumasaqaatitigullu annertusaanerit 

siunnersuut maanna pisarput akuerinerisigut nunatsinni meerartatta 

illersugaanerat annertusarneqarnera suliaq una aqqutigalugu 

sakkortusarneqassammat Inuit Ataqatigiinniit qujamasuutigaarput. 

 

Inuit Ataqatigiinniit  soorunami siunnersuummut – piumasaqaatinik 

annertusaanissamut sukaterinissamullu siunertaqartumut – aammaarluta 

taperseeqqissaagut.  

 

Taamatut oqaaseqariarluta – ataatsimiitsitaliamut susassaqartumut – una 

siunnersuut suliassanngortinneqarnissaa innersuupparput. 


